
КОМПОЗИТ ҚОПЛАНГАН ЯНГИ ТЎР ШАКЛИДАГИ 

ИМПЛАНТАТНИНГ ЎТКИР ВА СУРУНКАЛИ ТОКСИКЛИГИНИ 

ЎРГАНИШ 
1Бобожонова Ш.Ш., 1Топилов И.И., 2Мардонов Ж.Н. 

1Тошкент Тиббиёт Академияси, 2Академик В. Вохидов номли 

РИХИАТМ 

 

Дунё бўйлаб ҳар йили 20 миллиондан ортиқ қорин бўшлиғи чурраси 

операциялари амалга оширилади, улардан бир неча миллиони синтетик 

имплантлар билан бирлаштирилади. Ушбу синтетик имплантлардан 

полипропилен полимерли жарроҳлик тўпламлари энг кўп ишлатилади. 

Тизимли токсиклик хавфини тўғри ва мақбул баҳолаш учун имплантация 

қилинадиган материал миқдори бўйича стандарт йўқ. Полипропилен 

бириктирувчи тўқималарнинг ўсишини рағбатлантириш хусусиятига эга, шу 

билан чурра нуқсони жойида бириктирувчи тўқима синчини 

мустаҳкамлайди. Пропилендан ясалган тўрнинг салбий хусусияти - бу 

пропиленга тўқима реакциясининг кучайиши, шунингдек, микробларнинг 

кириб боришига ва уларнинг сурункали яллиғланиш ривожланиши билан 

узоқ муддат сақланиб қолишига сабаб бўладиган тўр тугунлари ҳосил бўлган 

жойларда микро ёриқлар мавжудлигидир. 

Тажрибалар оғирлиги 250-300 г бўлган 25 та оқ зотсиз каламушларда 

ўтказилди. ISO 10993-2 талабларига мувофиқ изофлуран буғи билан умумий 

анестезия остида 2-3 см узунликдаги медиал лапаротомия амалга оширилди 

ва жигарнинг диафрагма юзасига 1х1 см ўлчамдаги тўр имплантацияси 

қўйилди. Лапаротомик яра қатлам-қатлам қилиб тиқилди. Ўткир токсикликни 

ўрганиш учун операция қилинган ҳайвонларнинг ҳолати ГОСТ ISO 10993-11-

2011 бўйича белгиланган тартибда бир ҳафта давомида кузатилди. Ҳайвонлар 

имплантациядан 1 ҳафта ўтгач наркознинг катта дозаси орқали эвтаназия 

қилинди. Қон ва биопсия материаллари стандарт усулга мувофиқ 

текширилди. Сурункали токсикликни ўрганиш учун қорин бўшлиғи 

жигарнинг диафрагма юзасида 1х1 см ўлчамдаги имплант жойлаштирилди ва 

1-3 ой давомида кузатилди. Имплантациядан 1, 2, 3 ой ўтгач ҳайвонлар 

экспериментдан чиқарилди, умумий ва биокимёвий таҳлиллар учун қон 

олинди. Органлар ва тўқималарнинг биопсияси гистологик тадқиқотлар учун 

юборилди. 

Олинган натижалар таҳлил натижасида аниқландики, каламушларнинг 

қорин бўшлиғига тўрли имплантнинг киритилиши назорат ҳайвонларига 

нисбатан уларнинг ички органларининг масса коэффициентларининг 

сезиларли ўзгаришига олиб келмади. Шу билан бирга, ўрганилаётган 

гуруҳлардаги каламушларда жигар вазнининг тана вазнига нисбати 

сезиларли даражада ошгани аниқланди, аммо буйраклар ва талоқ учун масса 

коэффициентлари интакт ҳайвонларникидан фарқ қилмади. 

 Тажриба охирида қоннинг умумий ва биокимёвий таҳлили учун 

ҳар бир гуруҳдаги ҳайвонлардан қон намуналари олинди. Умумий қон 

таҳлили кўрсаткичларидаги ўзгаришлар таҳлил қилинди. Бунда ўткир ва 

сурункали тажрибаларда ҳайвонларнинг назорат гуруҳига нисбатан 

гематологик кўрсаткичлар (эритроцитлар, гемоглобин, лейкоцитлар, 

лимфоцитлар, моноцитлар, эозинофиллар) сезиларли фарқлар қайд 

этилмаган. Ўрганилаётган кўрсаткичлар даражаси ҳайвонларнинг назорат 

гуруҳидаги физиологик кўрсаткичлар билан таққосланадиган параметрларга 

мос келди. 

 Қон зардобини биокимёвий баҳолашда экспериментал ва назорат 

гуруҳлари ҳайвонларидаги фарқ кичик чиқди. Ўрганилган параметрларнинг 

даражаси ушбу турдаги ҳайвонлар учун физиологик меъёрнинг 

параметрларига тўғри келди.  

Хулоса. Композит қопламали тўрли имплантнинг ўткир токсиклигини 

ўрганиш натижаларига кўра (токсикометрия маълумотлари, ўткир 

заҳарланишдан кейинги даврда экспериментал ҳайвонларни кузатиш, 

шунингдек, гистологик тадқиқот натижалари) олинди. юқорида кўрсатилган 

имплантни бир марталик қўллашда кам токсик дорилар синфига киритиш 

мумкин. Тўрли имплантнинг қорин бўшлиғига бир марта киритилиши 

ҳайвонларнинг ўлимига олиб келмаслигига асосланиб, ЖССТнинг жорий 

таснифига кўра, ушбу препаратнинг токсиклиги ифода этилмайдиган деб 

таснифланиши мумкин. ГОСТ 12.1.007-76 га мувофиқ, токсиклик даражасига 

кўра, ўрганилаётган препарат хавфлиликнинг IV синфига - хавфлилик 

даражаси паст моддаларга тегишли. 

БИОКИМЁВИЙ ҚОН ТEКШИРУВИНИНГ ДИАГНОСТИК 

АҲАМИЯТИ 

Дилмуродова О. 

Тошкент тиббиёт академияси 

 

Биокимёвий қон текшируви - бу ички органларнинг (жигар, буйраклар, 

ошқозон ости бези, ўт пуфаги ва бошқалар) ишини баҳолаш, метаболизм 

(липидлар, оқсиллар, углеводлар алмашинуви) ҳақида маълумот олиш, 

заруратни аниқлаш имконини берувчи лаборатор диагностика усули 

ҳисобланади. Қон олиш жойи инфекция тушишини олдини олиш учун 

зарарсизлантирилади ва асосан кубитал венадан ёки бошқа томирлардан қон 

олиниб, пробиркага қуйилади ва биокимёвий лабораторияга юборилади. 

Таҳлил натижаларида қуйидаги биокимёвий кўрсаткичларни ҳар бир 

касаллик учун алоҳида ўрганиш мумкин. Масалан, бугунги кунда юрак-қон 

томир касалликлари, метаболизм бузилиши ва бошқа кўплаб касалликлар 

асосида қон таркибидаги умумий липидлар алмашинувининг бузилиши бош 

омил саналади. Ҳозирги кунда қон намуналарини биокимёвий текширишда 

республикамиз клиник-диагностик лабораторияларида бир қатор янги 

замонавий асбоб-ускуналар, жумладан Mindray BC 240-Т русумидаги кўп 

функцияли клиник-кимёвий анализатордан кенг фойдаланилмоқда. Ушбу 

аппаратларда соатига икки юздан ортиқ тест тахлиллари ўтказиш 

имкониятига эга. Бу аппаратнинг афзаллик жиҳатлари шундан иборатки, 

смарт намуна олиш технологияси HbА1c таҳлиллари учун гемолизатни 

автоматик тайёрлашни таъминлайди. Олдиндан ишлов беришсиз 

